Baldatun Tayyibatun wa Rabbun Ghafur

Bahasan yang berharga ini ialah buah pena al-Fadhil Tuan Kiyai

Hasan bin Ahmad (Kiyai Hasan Bandung) yang terkenal, menghuraikan masalah

ini dengan jelasnya- P.Q.
(Oleh Hasan bin Ahmad)

Dari beberapa saudara, saya terima pertanyaan:

Apakah sudah tepat dan tidakkah salah pemimpin-pemimpin
Masyumi menggunakan ayat: “Baldatun taiyyibatun wa Rabbun ghafur”.
sebagai negara yang kita kaum Muslimin kehendaki, pada hal
kalimah “Baldatun taiyyibatun” itu menurut rangkaian Quran, adalah
buat kaum Musyrikin, dan juga “Baldatun taiyyibatun” itu
akhirnya dibinasakan?

Jawab: Ayat ke 15 dari surah Saba’ berbunyi:

Laqad kana lisaba fi maskanihim dyatun jannatani “an yaminii washimalin
kulit min rizqi rabbikum washkuri lahu baldatun taiyyibatun
warabbun ghafurun.

Maksudnya: Sesungguhnya adalah bagi (kaum) Saba’,

di tempat tinggal mereka, satu tanda (kemurahan Tuhan,

iaitu) dua (jejeran) kebun di sebelah kanan dan di kiri

(jalan raya mereka, dan Tuhan katakana kepada mereka)

dengan perantaraan seorang Nabi): “Makanlah dari rezeki

Tuhan kamu dan bersyukurlah kepada-Nya (kerana negeri

ini) negeri yang baik dan (Tuhan-Nya) Tuhan yang pengampun.”

Dan ayat ke 16 berbunyi:

Faara dii faarsalnd “alaihim saila al-arimi wa baddalnd hum
bijannatihim jannataini duwa ta aklin khamtin wa athlin wa shai’in min
sidrin qalilin.

Maksudnya: Tetapi mereka berpaling (dari beriman)

maka kami kirim atas mereka banjir (yang menyebabkan)

kebinasaan, dan akmi tukarkan dua kebun mereka (yang
baik itu) dengan dua kebun yang mempunyai buah-buah yang
pahit dan (mempunyai) pohon berduri dan sedikit
sekali dari (pohon) bidara.

Dengan sedikit perhatian, sudah mesti kita mengerti
bahawa:

() “baldatun taiyyibatun warabbun” itu firman Tuhan

bukan ucapan kaum Saba’ yang musyrik.

(<) Binasanya “baldatun taiyyibatun” itu tidak lain
melainkan kerana mereka berpaling dari perintah atau
agama Allah. Sekiranya kita larang orang meminta “baldatun taiyyibatun”
dengan alasan bahawa negeri itu akhirnya binasa, maka bererti
“baldatun” itu bukan “faiyyibatun” tetapi “sia tun”.

Maka mengapakah sesuatu “sia fun” itu Tuhan katakan
“taiyyibatun™? Apakah Tuhan keliru atau lupa?

Kalau ditilik dari susunan ayat dari perhubungannya
dari jurusan makna dan maksud-Nya, tidak ada satu pun
yang menghalangi kita daripada memakainya sebagaimana yang sudah
biasa dipakai dalam rapat-rapat Masyumi dan dalam tulisan-tulisan
pemimpin-pemimpinnya.

Seperkara lagi, jika dipandang dari jurusan bi laghah
bahasa Arab, maka pemakaian ayat itu dengan cara yang tersebut

dinamakan igtibas.



Dalam ilmu badi yang dikatakan igtibas, ialah kita
mengambil serangkai dari Quran, hadis dan syair, lalu
kita sulamkan dalam percakapan atau tulisan kita dengan
tidak menyebut tempat pengambilannya, seperti: Tulisan seorang

Wazir Sultan Salih al-Din:

Waradedu “ald al-fhédami al-kitabu al-kavimu fashkurhu, (wagarbahu

najiyya), (warafa‘uhu makanan alaiyya), wa “aidda calaihi “asri al-shabab

(wagadda balagha min al-kubri “atiyya).

Ertinya: Telah datang kepada khadam surat yang mulia, lalu

ia ucapkan terima kasih kepadanya, (dan ia jadikan dia
teman bercakap yang dihampiri), (dan ia angkat-dia

ke satu tempat yang tinggi) dan surat itu mengembalikan
kepadanya (perasaan) zaman muda (pada hal ia telah sampai
ke umur yang sangat tua).

Penerangan:

Penulis itu katakana dirinya “Khadam” ia menerima
kasih kepada surat itu atau kepada pengirimnya; ia jadikan
surat itu teman bercakapnya, ia tinggikan darjat surat
itu; surat itu mengingatkan dia kepada zaman mudanya, pada
hal ia sudah sangat tua.

Perhatikan:

1. Dalam rangkaian itu ada tiga igtibas, masing-masing
dengan sedikit perubahan.

2.  Perubahan yang sedikit memang dibolehkan dalam
urusan iqtibas.

3. Yang di igtibas tidak disyaratkan mesti sama maksud
atau tujuannya dengan yang asal.

4.  Igtibas yang pertama (dalam kurungan pertama itu),

asalnya untuk Nabi Musa- (surah Maryan 52).

-sedang di sini terpakai untuk sepucuk surat.

5. Iqtibas kedua, asalnya untuk Nabi Ilyas-

(surah Maryam 57) — sedang di sini dipakai untuk

surat itu juga, (yakni untuk surat

kiriman yang tersebut- P.).

6. Iqtibas ketiga, asalnya untuk Nabi Zakaria-

(surah Maryam 8) — sedang di sini dipakai untuk

khadam tersebut.

Periksalah fasal “igtibas” nanti akan terdapat
ratusan. Iqtibas dengan tidak berubah dengan berubah, dengan
erti yang setuju dengan tujuan asal, dengan erti yang
berlainan dari yang asal, tetapi tidak menyalahi loghat
(bahasa-P).

Bagi menyuruh orang bertanya sesuatu kepada ahlinya,
kita pakaim dengan cara iqtibds, ayat:

Fas’ali ahlu al-dhikri in kuntum 1 ta‘lamin.

Ertinya: Maka tanyalah orang yang tahu jika kamu tidak tahu
(surah al-Najlu 43)-pada hal dengan ayat ini Tuhan suruh

kita bertanya kepada orang yang tahu isi kitab-kitab agama yang
dahulu tentang tidak ada Nabi melainkan dari golongan

lelaki, (tidak dari golongan perempuan).

Bagi melarang seseorang mengerjakan sesuatu yang
membahayakan, kita gunakan atas jalan igtibas, ayat:
Wala talqii biaidikum ilaiyya al-tahlukah.

Ertinya: Dan janganlah kamu campakkan diri kamu
dalam kebinasaan — (surah al-Bagarah 195)- pada hal maksud
ayat ini bahawa janganlah kamu mundur atau kendur dalam
membelanjakan harta kamu pada jalan Allah atau dalam peperangan
yang dengan sebab tidak membelanjakannya kamu akan kalah dan
bererti kamu mencampakkan diri dalam kebinasaan.

Di dalam percakapan dan tulisan kita, jika kita
sisipkan serangkai daripada Quran dengan menyebut firman Allah:
“........7. Atau serangkai daripada hadis dengan menyebut
sabda Rasul: “........” maka yang demikian bukanlah igtibas

namanya, dan pada waktu itu hendaklah kita pakai ayat Quran



dan hadis Nabi itu, ditempat dan dengan cara yang
dibolehkan oleh rangkaian Quran dan hadis, yakni tidak
boleh kita pakai dengan cara yang menyimpang dari tujuan
asal sebagaimana pemakaian igtibas.

Ringkasnya, pada pandangan saya, tidak biasa kita
membuat sendiri, atau mendapat lain-lain ayat, untuk menjadi
syiar, slogan atau moto yang begitu mudah disebut, yang
begitu sedap didengar, yang begitu menarik hati, yang begitu
lengkap mengandung erti seperti “baldatun taiyyibatun warabbun ghafir”
yang tersebut.

Supaya mudah difaham, maka saya atur masalah tersebut
atas soal jawab antara “A” dan “B”.

i, Didalam pidato-pidato dan tulisan-tulisan. Bolehkah

kita
berkata bahawa negara yang kita, kaum Muslimin, cita-citakan
ialah “baldatun taiyyibatun wa Rabbun ghafur”?

<. Tidak terlihat sedikit pun alasan mahu pun
dari fikiran atau dari agama yang melarang kita memakai
kalimah tersebut dengan cara yang tersebut.

i, Orang yang melarang kita memakai kalimah itu

berkata,
bahawa ia telah periksa semua tafsir-tafsir yang ada padanya.
Semua
itu menunjukkan tidak boleh.

<. Saya sudah periksa tafsir-tafsir: al-Tabarani, al-Razi,
al-Khazan, al-Nasqi, Ibnu Katsir, al-Baghwi, al-Jalalain,

Ibnu Abbas, Fatih al-Qadir dan lain-lainnya. Tidak terdapat
padanya sedikitpun bayangan melarang kita mempergunakan
rangkaian “baldatun taiyyibatun .....” itu dalam pertuturan atau
karangan kita.

s

i.  Pelarang tadi berkata, bahawa “baldatun taiyyibatun’
yang
Allah berikan kepada kaum Saba’ itu akhirnya binasa. Kalau
kita minta “baldatun taiyyibatun” bererti kita minta kebinasaan.
<. Hendaklah saudara ketahui, menurut surah Saba’
ayat ke 15, bahawa Allah telah beri kepada kaum Saba’ sebuah negeri
yang subur dengan kebun-kebun dari berbagai-bagai buah-buahan lalu

dengan perantaraan seorang utusan, Allah berfirman kepada

mereka: “Makanlah dari rezeki Tuhan kamu dan bersyukurlah
kepadanya, kerana negeri ini negeri yang baik dan

Tuhannya Tuhan Pengampun”, dan menurut ayat ke 16 dari
surah itu, bahawa kaum Saba’ berpaling dari ajakan Allah,
lalu Allah binasakan negeri mereka dengan air banjir.

Dengan itu nyata bagi orang yang mengerti, bahawa
“baldatun taiyyibatun” tersebut tidak binasa dengan sendirinya,
tetapi dibinasakan dengan sebab kaum Saba’ berpaling dari
seruan Allah.

Kita meminta “baldatun taiyyibatun”, dan kita sudah beriman,
dan kita terus beriman, dan kita tidak akan
berpaling dari agama Allah. Maka Tuhan tidak akan kirim
bala bencana atas hambanya yang tidak akan membelakangi
seruan-Nya dan tidak akan ada kebinasaan atas “baldatun taiyyibatun”
yang kita cita-cita dan minta-minta itu.

Motokar adalah satu kenderaan yang berguna dan satu
nikmat tetapi kalau kita salah mengemudikannya, maka kebinasaanlah
yang akan kita temui. Dari itu, apakah tidak boleh
kita meminta dan mencita-cita satu kenderaan yang boleh membawa
kepada kebinasaan dengan sebab salah kita sendiri?

Demikianlah halnya kapal terbang kapal laut dan lain-lain
nikmat dan kekayaan. Hal itu dapat difikirkan oleh
orang yang tidak keliru jalan dalam berfikir.

Hampir tidak ada satu pun pemberian Allah yang tidak
membawa kepada kebinasaan kalau kita gunakan atas jalan yang
salah.

Oleh yang demikian, apakah tidak boleh lagi kita meminta
sesuatu pemberian atau kurnia dari Allah?

Sekali lagi perhatikan negeri yang Allah kurniakan
kepada kaum Saba’ itu, pada permulaannya “baldatun taiyyibatun” kah
atau tidak?

. Ya.“baldatun taiyyibatun”, kerana Allah sendiri berkata
begitu.

-sambungannya pada muka 37



